Uxue Martinez

JARDUERA:

Crazy telephone

IRAKASGAIA: Ingelera

GAIA: Koloreak eta zenbakien izenak ahoz ikastea

ZUZENDUA: Lehen Zikloko eta batez ere, Lehen Mailako ikasleentzat

JARDUERA:

   Jarduera hau aurrera eramateko lehenik eta behin ikasgelan gune zabal eta ireki bat beharrezkoa izango da. Bertan ikasleak borobil handi bat osatuz eseriko dira. Irakasleak borobilaren erdian “flashcard” deritzoten irudi handiak jarriko ditu. Hauetan kolore ezberdinak eta zenbakiak irudikatuta agertuko dira, jarraian ikus daitekeen bezala. Zenbaki zein koloreen kopurua ikasleen ezagutza mailen araberakoa izango da.

   Ikasleak borobilean eserita dauden bezalaxe 6-7 pertsonetako taldeetan banatuko ditugu, eta taldeen artean pixka bat urruntzea esango diegu, dena den, lerroan eserita jarraitu beharko dute. Irakaslea berriz, ikasle guztien aurrean eserita egongo da, denak ikusi ahal duten moduan.

   Talde bakoitzeko ikasle bat irakaslearengana hurbilduko da. Orduan, irakasleak talde bakoitzeko partaide guztiei batera lurrean dauden “flashcard”-etako baten izena esango die. Ikasleek ahalik eta azkarren beren taldera hurbildu eta lerroen dagoen lehenengoari esango dio. Honek gero hurrengoari eta horrela jarraitu azkenekora heldu arte. Azken honek, altxatu eta lurrean irudia bilatu eta jaso beharko du beste taldekoak baino lehen. Horrela egingo da aldi bakoitzean taldekide bat izanik datorrena eta altxatzen dena, hori aurrera eraman ahal izateko lerroan atzetik aurrera (irakaslearengana joan dena atzean jarriz) egitearekin nahikoa izango da.

   Jarduera honekin haurrak kolore eta zenbakien hiztegia ikasteaz gain, ingelerako entzumena eta ulermena zein ahoskapena landuko dute. Hala eta guztiz ere, aipatzekoa da jarduera hau egin aurretik kolore zein zenbakien hiztegia ikasteko teknika eta jarduera ezberdiank beharrezkoak izango direla.

1





4








